ՀԻՄՆԱՎՈՐՈՒՄ

«ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2008 ԹՎԱԿԱՆԻ UԵՊՏԵՄԲԵՐԻ 4-Ի N1005-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱUԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 
1. Իրավական ակտի անհրաժեշտությունը (նպատակը). Նախագիծը մշակվել է հիմք ընդունելով.
· ՀՀ կառավարության 11.08.2011թ. «Ներքին աուդիտի գործընթացի կազմակերպման, «Ներքին աուդիտի մասին» Հայաստանի Հանրապետության օրենքով նախատեսված լիազոր մարմնի սահմանման և Հայաստանի Հանրապետության կառավարության 2008 թվականի մայիսի 15-ի N503-Ն որոշման մեջ փոփոխություններ ու լրացումներ կատարելու մասին» N1233-Ն որոշման 3-րդ կետով հաստատված ժամանակացույցին համապատասխան և «Ներքին աուդիտի մասին» ՀՀ օրենքով սահմանված կարգով ՀՀ ԿԱ պետական եկամուտների կոմիտեում ներքին աուդիտի համակարգի ներդրման անհրաժեշտությունը,
·  միջազգային առաջավոր փորձի ներդրումը,

· «Հայաստանի Հանրապետությունում ստուգումների կազմակերպման և անցկացման մասին» Հայաստանի Հանրապետության օրենքում փոփոխություններ և լրացումներ կատարելու մասին» 23.06.2011թ. ՀO-243-Ն օրենքով ստուգումների կազմակերպման, պլանավորման և անցկացման նոր համակարգի ներդրումը և հարկային մարմնի վերլուծական կարողություների հզորացումը,

· հարկային մարմնի կառավարման համակարգի կառուցվածքի բարեփոխումները, բիզնես միջավայրի բարելավումը, հարկ վճարողների հետ շփումների նվազեցման անհրաժեշտությունը, ներքին փաստաթղթաշրջանառության կրճատումը և հարկային մարմնի գործառույթների իրականացման արդյունավետության բարձրացումը:
1.1
Կարգավորման հարաբերությունների ներկա վիճակը.


ՀՀ ԿԱ պետական եկամուտների կոմիտեի կառուցվածքը հաստատված է Հայաuտանի Հանրապետության կառավարության 2008 թվականի uեպտեմբերի 4-ի «Հայաuտանի Հանրապետության կառավարությանն առընթեր պետական եկամուտների կոմիտեի կանոնադրությունը և աշխատակազմի կառուցվածքը հաuտատելու մաuին» N1005-Ն որոշմամբ:

1.2
Առկա խնդիրները.

Հարկային մարմնի կառավարման արդյունավետ համակարգի ներդրման և ՀՀ օրենսդրությամբ պահանջվող նոր գործառույթների իրականացման շրջանակներում անհրաժեշտություն է առաջացել առկա կադրային ռեսուրսների հիման վրա նոր կառուցվածքային ստորաբաժանումների ստեղծման և վերադաս հարկային մարմնի կառուցվածքային ստորաբաժանումների` գործառույթների վրա հիմնված կառուցվածքի բարեփոխման:

1.3. Առկա խնդիրների առաջարկվող լուծումները.

Ներկայացվող նախագծով առաջարկվում է`

· Վերադաս հարկային մարմնի կառուցվածքային ստորաբաժանումները լրացնել երկու նոր վարչություններով (ներքին աուդիտի վարչություն, ստուգումների կազմակերպման և դիտարկման վարչություն),

· Գործառույթների վրա հիմնված կառուցվածքի բարեփոխման շրջանակներում ներքին դիտարկումների և վերահսկողության վարչությունը վերանվանել գերատեսչական հսկողության վարչության, իսկ հարկային տեսչությունների աշխատանքների համակարգման վարչությունը` հարկային տեսչությունների աշխատանքների կազմակերպման և ընթացիկ հսկողության վարչության:
· Առաջարկվում է ՊԵԿ կառուցվածքի օպտիմալացման շրջանակներում Երևան քաղաքի ՀՏ-ների քանակը կրճատել երեքով` վերակազմակերպել Կենտրոնի հարկային տեսչությունը` նրան միացնելով Մյասնիկյանի հարկային տեսչությունը, վերակազմակերպել Մաշտոցի հարկային տեսչությունը` նրան միացնելով Մալաթիա-Սեբաստիայի հարկային տեսչությունը, վերակազմակերպել Նոր Նորքի հարկային տեսչությունը` նրան միացնելով Քանաքեռ-Զեյթունի հարկային տեսչությունը:

2. Կարգավորման առարկան. Նախագծի կարգավորման առարկան հարկային մարմնի կառավարման համակարգի բարեփոխումն է, այդ թվում` նոր գործառույթների իրականացման ապահովումը:


3. Իրավական ակտի կիրառման դեպքում ակնկալվող արդյունքը.   

         Նախագծի ընդունման արդյունքում առկա հաստիքների հիման վրա հարկային մարմնի կառավարման համակարգում կիրականացվեն լրացուցիչ գործառույթներ:

